
 

ᓄᓇᓯ ᑯᐊᐳᕇᓴᒃᑯᑦ ᓂᖏᖅᓯᔪᑦ ᑮᓇᐅᔭᓂ ᓇᒻᒥᓂᖃᖃᑕᐅᔪᓄᑦ  
 

(ᔪᓚᐃ 16, 2015, ᐃᖃᓗᐃᑦ, ᓄᓇᕗᑦ)- ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖁᕕᐊᓱᒃᓱᑎᒃ 

ᑐᓴᖅᑎᑦᑎᒍᒪᕗᑦ ᑮᓇᐅᔭᖅᑖᖅᓯᒪᓂᖏᓐᓄᑦ ᓂᖏᖅᑕᐅᔪᓄᑦ ᓄᓇᓯ ᑯᐊᐳᕇᓴᒃᑯᓐᓂᑦ 

ᐃᒪᓐᓇᑎᒋᔪᓂᒃ  $518,728.13.  

 

“ᖁᕕᐊᓱᒻᒪᕆᒃᑐᒍᑦ ᑮᓇᐅᔭᐃᑦ ᓂᖏᖅᑕᐅᔪᓂᒃ.  ᑖᒃᑯᐊ ᓂᖏᖅᑕᐅᔪᑦ ᑮᓇᐅᔭᐃᑦ 

ᑐᕌᖓᓂᐊᖅᑐᑦ ᐃᓄᓐᓄᑦ 13ᓂ ᓄᓇᓕᓐᓄᑦ ᐊᖅᑯᑎᒋᔭᐅᓗᓂ ᓄᓇᓕᓐᓂ 

ᐊᐅᓚᔾᔭᒋᐊᕐᓂᕐᒧᑦ ᐱᓕᕆᐊᒃᓴᖓᑎᒍᑦ (CIP).” ᐅᖃᖅᑐᖅ ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ.  

 

ᑖᓐᓇ ᓄᓇᓕᓐᓂ ᐊᐅᓚᔾᔭᒋᐊᕐᓂᕐᒧᑦ ᐱᔭᒃᓴᖓᑦ ᓴᖅᑭᑎᑕᐅᓚᐅᖅᓯᒪᔪᖅ 2007ᒥ 

ᐱᔾᔪᑎᖃᖅᓱᑎᒃ ᖃᓄᖅ ᑖᒃᑯᐊ ᑮᓇᐅᔭᐃᑦ ᓂᖏᖅᑕᐅᔪᑦ ᕿᑭᖅᑕᓃᒃᑯᑦ ᑎᒥᖁᑎᖏᓐᓂᑦ, 

ᓄᓇᓯ ᑯᐊᐳᕇᓴᒃᑯᑦ ᐊᒻᒪ ᕿᑭᖅᑖᓗᒃ ᑯᐊᐳᕇᓴᒃᑯᓪᓗ, ᖃᓄᖅ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑦᑎᐊᕐᓂᖅᐹᖑᒍᓐᓇᕐᒪᖔᑖᒃ ᐃᑲᔫᑎᒋᔭᐅᓗᑎᒃ ᐊᑎᖃᖃᑕᐅᔪᓄᑦ ᕿᑭᖅᑖᓗᒻᒥ.  

ᑖᓐᓇ ᓄᓇᓕᓐᓂ ᐊᐅᓚᔾᔭᒋᐊᖅᑏᑦ ᑮᓇᐅᔭᖏᑦ ᑐᕌᖓᖃᑦᑕᕐᒪᑕ 

ᐱᓕᕆᐊᒃᓴᕆᔭᐅᔪᒪᔪᓂᒃ ᓄᓇᓕᓐᓂ ᐊᒻᒪᓗ ᐊᑐᖅᑕᐅᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 

ᐊᒥᓲᓂᖅᐹᓄᑦ ᐃᓄᓐᓄᑦ.   

 

ᕿᑭᖅᑖᓗᒻᒥ ᐊᑎᖃᖃᑕᐅᔪᑦ ᐱᓇᓱᖃᑕᐅᒍᓐᓇᖅᑐᑦ ᐊᕐᕌᒍᑕᒫᑦ ᕿᑭᖅᑕᓃᒃᑯᓐᓂᑦ, 

ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᐅᒍᓐᓇᖅᑐᓄᑦ.  ᑐᒃᓯᕋᐅᑎᑖᕈᒪᒍᕕᑦ ᐅᕝᕙᓘᓐᓃᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒋᐊᖅᑕᐅᒍᓐᓇᖅᑐᖅ ᕿᑭᖅᑕᓃᒃᑯᑦ ᐃᑭᐊᖅᑭᕕᖓ ᐅᕗᖓ 

www.qia.ca ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ ᐅᕗᖓ info@qia.ca.  

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒃᓴᖅ ᐅᓇ: 

ᒦᒐᓐ ᐲᓱ−ᓚᐃᔪᓪ 

ᑐᑭᒧᐊᖅᑎᑦᑎᔨᒋᔭᐅᑲᐃᓐᓇᖅᑐᖅ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

1.800.667.2742 867.975.8400 mpizzolyall@qia.ca 

 

http://www.qia.ca/
mailto:info@qia.ca

